
Key Statements for the 2026 International Chinese-speaking Conference 

Yawba laika gaw laika kru shi kru lawm ai chyum mungga gaw 
langai sha matu re ai hpe hpaw madun ya ai, dai gaw Hkristu hta Kārai Kāsang 
gaw wēnyi a marang ē tinang hkrum hpe anhte a asak, anhte a mabyin masa hte 
anhte a yawng ma yawng hku nna anhte a kata de kāran kāchyan na matu, dai 

hku nna anhte gaw Hkrsitu hpe asak hkrung nna, Hkrsitu hpe danleng na matu 
rai nga ai. Ndai gaw anhte a asak hkrum lam hpe up hkang nga ai madung masa 

byin grin ai. 

Noah gaw Kārai Kāsang hta kam sham wu ai, Kārai Kāsang hte rau hkawm sa wu 
ai, Kārai Kāsang hpe myit dik kabu wu ai, Kārai Kāsang byin ai lam yawng hpe 

kāba kāra wu ai 

Nlung hte bum kaba, hkum ran nu hte rau hkum ran la, Kārai Kāsang a asak 
nbung hte rau Kārai Kāsang a zuphkawng da ai masha hku nna zuphpawng da ai 

Hkristu gaw antihkristu hte shi a hpyen dap ni hpe Mādu a n-gup n-gau hta na 
asak nbung, ningtawng n-htu hte shamyit nna sat kau na rai nga ai. 

Hkrsitu hta Kārai Kāsang gaw masha a kata de mahkri shawn nna, Māsha gaw 
Kārai Kāsang a kata de mahkri shawn hkrum sai rai nna, Kārai Kāsang hte masha 
gaw langai sha mahkri shawn lam byin wamatu rau gāyau gumhpawn wa sai rai 

nga ai, Dai hpe Kārai – masha ngu shaga wu ai. 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Outlines of the Messages 

February 13-15, 2026 

GENERAL SUBJECT: 

NOA, DANIELA HTE YOBA- KĂRAI KĂSANG A YAW MĂTSING  
NGUT KRE HPRING TSUP NA MĂTU ASAK A LAM MĂHKRUN NTSA  

DANG LU AI ASAK HKRUNG LAM HPE  ASAK HKRUNG LAM A KĂSI KĂMANG NI 

Message One 

Prat hpe gălai shăi na mătu prat lădaw shingran hte măren  
asak hkrung ai lam hte gălaw ai lam 

Htina chyum daw, Eze, 14:14, 20. Nin,6:8. Mat,24:37-39. Dan,2:34-35. Yob,42:5-6 

I. Noa, Daniela hte Yoba ni gaw anhtē măhtang Kărai Kăsang a yaw mătsing ngut kre hpring 
tsup na mătu asak a lam măhkrun ntsa dang lu ai asak hkrung lam hpe kăning re asak 
hkrung na hpe hpaw mădun ya ai kăsi kămang ni rai nga ai. Ndai gaw prat hpe gălai shai 
na mătu prat lădaw shingran hte măren asak hkrung ai lam hte gălaw ai lam nan rai nga 
ai- Eze, 14:14, 20. Nin, 2:9. Shr, 2:7. 22:1-2. Mat, 24:37-39,45-51. Dan, 2:34-35. Kas, 26:19. 2Tim, 
4:8. 

II. Noa, Daniela hte Yoba ni a asak hkrung lam ni hta Măsum lăngai Kărai gaw Mădu a htani 
htana yaw mătsing hpe ngut kre hpring tsup na mătu Mădu a lăta la hkrum, hkrang shaw 
la hkrum ai măsha kăta de tinang hkum nan hpe kăran kăchyan ai lam tinang hkum nan 
hpe gălaw ai lam nga ai hpe hpaw mădun taw nga ai. Chyum laika buk ting gaw Măsum 
lăngai Kărai măhtang anhtē kăta de tinang hkum nan hpe kăran kăchyan nna, anhtē gaw 
Mădu a Kărai hte seng ai yaw mătsing ngut kre hpring tsup ai lam a mătu Mădu hpe hkrum 
kădup hkam sha ai lam, Mădu hpe kăbu găra ai lam hte Mădu hpe danleng ai lam a mătu 
măsa lam hku ka da ai rai nga ai-Mădun, 1Tim,1:3-4. Ehp, 3:2. 1pe,4:10. Shk, 36:8-9. 
2ko,13:14. Ehp, 3:16-19. 

A. Noa hte rau Kăwa kărai gaw Mădu a sădi dung ai lam hta Mădu a htani htana ga shaka (n-goi 
latum a mărang e shingdaw ai lam) hpe hkang zing ai lam hpe mu lu ai, dai gaw Mădu a htani 
htana yaw mătsing rai nna, yawng măyawng shang lawm ai Hkristu hpe Mădu a lăta la hkrum 
ai măsha kăta de ding hpring ai lam, Chyoipra ai lam hte Hpung shingkang hku kăran kăchyan 
nna, Shanhtē hpe Hkristu byin ai lam yawng hpe hpăji rawng ai hku hpaw mădun ai lam byin 
shăngun na mătu nan rai nga ai-  Nin, 3:24. 9:8-17. Eze, 1:26-28. Mat, 26:28. Heb, 8:8-12. 1ko, 
1:9, 24-30. 2:9-10. Ehp,2:10. 5:26-27. Shr, 4:3. 21:18-20. 

B. Daniela hte rau Kăsha Hkristu gaw Kărai Kăsang a shămu shămawt ai lam a kă-ang daju hte 
seng ai lam hte ninggawn hte seng ai lam re hpe, Kărai Kăsang a htani htana yaw mătsing 
bandung gaw gum hpawn da ai Hkristu, dang lu ai ni hpe gayet daw grawp ai n lung hku lu la 
nna, Ndai prat hpe jahtum na mătu Mădu a prat lădaw hte seng ai lăkung lăkap byin na mătu, 
Dai hpang aga ntsa ting hpe Kărai Kăsang a Mungdan byin na mătu aga ntsa ting hpring shăngun 
na mătu kăba la ai bum byin wa na mătu re hpe mu lu ai- Dan, 2:31-45. 7:13-14. Yoe,3:11. Shr, 
12:1-2, 5, 11. 19:7-21. 

C. Yoba hte rau Wēnyi Kărai Kăsang gaw Mădu a sumtsaw ni hpang shanhtē Kărai Kăsang hpe mu 
lu ai lam hta Chyoipra ai Wēnyi a ningnan gram shărai ai mărang e hkrang gălai shai ai lam 
măbyin kaw nna Kărai Kăsang hpe amyet lu shăngun nna, Kărai Kăsang a gum hpawn danleng 
ai lam, Kărai Kăsang hpung shingkang a mătu naw ku hkam na mătu baw shăra hta n re sha, 
asak hta, măbyin măsa hta, mawn nsam hkrang hta Kărai byin wa ai a mărang e Kărai Kăsang 
a myit măsin hta nga ai lam hpe gun hpai na mătu Kărai Kăsang a mărang e hkrang gălai shai 



ai lam hpe mu lu ai- Yoba, 10:13. 42:5-6. Ehp, 3:9. Matt, 5:8. 2ko, 3:16-18. Tit, 3:5. 1ko,10:31, 
Shr,21:10-11. 

III. Noa chyawm gaw Yehowa a man e myi man pa nga ai.” – Nin, 6:8. 

A. Noa a asak hkrung lam hte bungli măhtang chyeju gaw hkrat sum ai măsha ni a mătu kăde gălaw 
lu ai lam hpe hpaw mădun taw nga ai. Chyeju gaw anhtē a lit hpe gun hpai ai hku nna mau hpa 
Hkristu rai nna, Anhtē a kădu găra ai lam a mătu anhtē a gawng mălai anhtē hta yawng măyawng 
hpe gălaw ya ai- kăji, 1-14. Mat, 24:37-39. 2ko, 12:9. 
1. Hkum shan gaw Satan a ya prat rai nna, Chyeju gaw Kărai Kăsang a myi man rai nga ai. 

Anhtē gaw Satan a myi man hpe hkrum kătut na mătu Kărai Kăsang a myi man hpe anhtē 
ra kădawn nga ai- Nin, 6:3, 8. Rom, 7:17-21. Heb, 4:16. 1ko, 15:10. 

2. Chyeju a măhtai gaw ding hpring ai lam rai nga ai. Chyeju a dagu, Chyeju a n-gun hte Chyeju 
a asak a mărang e anht gaw Kărai Kăsang hte mung, shăda da hte mung, anhtē hkum nan 
pyi jaw ai lam nga lu ma ai rai nga ai-Rom,5:17, 21. 2Pe, 2:5. 

B. Noa gaw Kărai Kăsang hte rau hkawm s anna, Kărai Kăsang hte seng ai yaw mătsing hpe gun 
hpai ai lam a mătu sanghpaw hpe gaw-gap wa ai- Nin, 6:8-22. Heb, 11:7. 1Pe, 3:20-21. Mat, 16:18. 
1. Chyum lăika hta Kărai Kăsang a shawng nnan gaw-gap ai lam gaw Noa a sanghpaw rai nna, 

dai hta Kărai Kăsang hte măsha a gaw-gap ai lam hku nna Hkristu hpe shing daw ai. Kărai 
Kăsang a gaw-gap ai lam gaw Kărai- Măsha lăngai rai nga ai- Yhn, 1:14. 2:19. 1kol, 3:9, 16-
17. Shr, 21:2, 22. Ehp, 2:22. ShK, 27:4. 

2. Sanghpaw hpe gaw- gap ai lam gaw pawng hpawng da ai Hkristu gaw Hkristu a hkum hkrang 
rai nga ai Hpung hpe gaw-gap ai lam lăkung lăkap hku nna Hkristu a sut su ai lam hte gaw-
gap ai lam hpe shing daw ai- Mat, 16:18. 1ko, 3:9-12a. Ehp,3:8-10. 4:12.  

3. Sanghpaw a htap măsum gaw anhtē Mădu hpe hkrum kădup hkam sha ai lam rai nga ai 
Măsum lăngai Kărai hpe shing daw ai. Htumpa na htap hte shing daw da ai Wēnyi gaw kăsha 
hpe anhtē hpang de shaga woi wa nhtawm (1Pe, 14:6. Yhn, 16:6. Ehp, 2:18. 1Ko, 1:5. 4:8).  

4. Sanghpaw a htap măsum hta Sumsing lămu ni de hkuwat lăngai sha nga ai, Dai gaw Kărai 
Kăsang a gaw-gap ai lam re ai Hpung hta lăngai sha rai nga ai găshaka ninnnan amu măgam 
kaw na lăngai sha rai nga ai hpaw mădun ai lam hte lăngai sha rai nga ai shingran sha rai 
nga ai hpe shing daw ai- Nin, 6:16. Kas, 26:19. Gsh, 29:18a. 1Tim, 1:3-4. 2Ko, 3:6-9. 4:1.  

IV. Daniela măhtang anhtē gaw mănu dan ai măsha ni, mănu dan ai lam hkum nan rai nna, 
Mădu a tinang mădu ai sutgan byin na mătu Mădu hte rau măhkri shawn gum hpawn na 
mătu Kărai Kăsang a shăjan shălai mănu dan ai lam rai nga ai Hkristu hpe kăbu găra na 
mătu aten hpe lăta la ra na rai nga ai hpe mădun da ai- Dan, 9:23. 10:11. 19. 1Pe, 2:7. Pru, 
19:4-6. 

A. Grau htum ai Hkristu gaw Daniela hpang de măsha lăngai hku nna Mădu a grau htum mănu 
dan ai lam hta danleng paw pru wa wu ai, Dai gaw shi a mănu shădan ai lam, shalan ya ai lam, 
myit măda ai lam hte hkang shading ya ai lam a mătu rai nga ai- Dan, 10:4-9. 
1. Hkristu gaw Mădu a shinggyim ru di hta hkinjawng agyi hku danleng paw pru nna, dai hpe 

sumpan palawng a mărang e shing daw da nhtawm, Dai gaw Mădu a hkrang shaw la hkrum 
ai măsha hpang shanhtē a rim zing mădu ai lam hta lanu laku ya ai lam a mătu rai nga ai- 
kăji, 5a. Pru, 28:31-35. 

2. Hkristu gaw Mădu a Kărai ru di hta Mădu a hkawhkam aya hta danleng paw pru wa ai, Dai 
hpe măsha ni yawng hkra ntsa hta up hkang ai lam a mătu ja shingkyit hte shing daw da ai- 
Dan, 10:5b. 

3. Mădu măsha ni a mănu shădan ai lam a mătu Hkristu gaw Mădu a Mănu dan ai lam hte sari 
sadang hta paw wa nna, Dai hpe Mădu a hkum hkrang hta lungseng myu mi zawn rai nga ai 
hte Shing daw da ai. Lungseng myu mi a mătu Hebre gasi hta tsit mut nsam (snr) ahtoi nsam 
nga ai lungseng hpe shing daw nna, Hkristu gaw shi a hkum danleng ai lam hta Kărai hte 
seng ai (ahtoi nsam), asak hte hpring ai lam ( atsit) hte Sumsing hte seng ai (amut) rai nga 
ai hpe shing daw nga ai- Kăji, 6a.  

4. Hkristu gaw măsha ni ntsa htoi tu ai lam a mătu Mădu a htoi kăbrin ai lam mung paw wa 
nna, Dai hpe Mădu a myi man gaw myi hprap gashoi ai zawn danleng paw wa ai hte shing 
daw da nna (kăji, 6b), san jep ai lam hte jeng yang ai lam a mătu nhtoi htoi tu ya ai ning mu 
hta paw wa nna, dai hpe mi gaw wan pawn zawn  Shing daw da ai (kăji,6c). 

5. Hkristu gaw Mădu a bungli hte shamu shamawt ai lam a htoi tu ai lam hta paw wa wu ai, 
Dai hpe lăta hte lăgaw gaw jen kau sai jang nsam zawn rai nga ai hte shing daw da ai- Kăji, 
6d. 

6. Hkristu gaw măsha ni hpe tăra je yang ai lam a mătu Mădu a lăja lăna ai ga shaga ai lam hta 
paw wa wu ai, Dai hpe gasha ga ai nsen gaw law la ai măsha hpawng nsen hte bung ai a 
mărang e shing daw da ai- kăji,6c.  

B. Daniela gaw mungkan măsa lam yawng hta Sumsing ni a Kărai Kăsang a mărang e sumsing ni 
a up hkang ai lam n-pu hta nga ai lam, Dai gaw Hkristu hpe yawng măyawng hta shawng nnan 
shăra, ning shawng shăra jaw na mătu rai nga ai lam hpaw mădun ai lam hpe lu la wa ai- 2:34-
35, 44-45. 7:9-10. 4:34-35. Kol, 1:15, 17-18. Shr, 2:4-5.  

V. Shaloi Yehowa gaw Yoba hpe htan let, … mătsun wu ai gaw” (yob, 38:1a). “Yoba gaw 
Yehowa hpang bai htan ai gaw” (42:1a). “shi a bawng dung ai kaw na shalawt dat wu ai 
hta n-ga … Yoba hpang shagup ya wu” (kăji,10a). 

A. Yoba mănaw mănang ni a sawn hpan lădat kăja ai hte n kăja ai ginka ai asak hpun a lam ntsa 
hku ai nna, Yoba a yak hkak jam jau hkrum ai lam gaw Kărai Kăsang a tăra je yang ai gin lam 
rai nga ai ngu sawn ma ai. Raitim mung Yoba a yak hkak jam jau hkrum ai lam gaw Kărai 
Kăsang a htum shăngun ai lam rai nna, dai hku hte Kărai Kăsang gaw Yoba hpe lu la nna, shi 
gaw Kărai Kăsang hpe grau nna lu la na rai nga ai- 9:15. 11:12. 13:4. Hpl, 3:8, 12-13. 
1. Yoba hte rau Kărai Kăsang a yaw shăda lam gaw tinang a hkum tsup ai lam hte ding hpring 

ai lam hta ru di măsa sa ai Yoba hpe rum jahkrat nna, Kărai Kăsang a măbyin măsa hte arawn 
alai ni hta ningnan gram shărai hkrum ai Yoba hpe gaw-gap ya na mătu rai nga ai- Yob, 1:1. 
Tit, 3:5. 

2. Kărai Kăsang a yaw mătsing hta Yoba hpang Kărai Kăsang hpe sung htum hkra tam bram ai 
lam kăta de shaga woi nna, Dai hku hte Yoba gaw tinang a shinggyim asak hkrung lam ra 
kădawn let nga ai lam gaw Kărai Kăsang hkum nan rai nga ai hpe, shanhtē gaw Kărai Kăsang 
hpe tam sagawn nna, Kărai Kăsang hpe lu la na mătu, Kărai Kăsang hpe danleng shăngun na 
mătu rai nga ai hpe chyena hkawn hkrang shăngun na mătu rai nga ai- Kol,2:19. 

3. Kărai Kăsang a yaw mătsing gaw Yoba hpe asak a lam ntsa hta nga shangun na hte Yoba hpe 
Kărai Kăsang a măsha byin shăngun na mătu rai nga ai- Nin,2:9. 1Tim, 6:11. 2Tim,3:17. Ehp, 
3:14-21. 

B. Yoba lăika gaw lăika buk kru shi kru lăika lawm ai Chyum lăika gaw lăngai sha lam a mătu rai 
nga ai hpe hpaw mădun ya ai, Dai gaw Hkristu hta Kărai Kăsang gaw Wēnyi a mărang e tinang 
hkum nan hpe anhtē a asak, anhtē a măbyin măsa hte anhtē a yawng măyawng hku nna anhtē 
a kăta de kăran kăchyan na mătu, dai hku hte anhtē gaw Hkristu hpe asak hkrung nna, Hkristu 
hpe dang leng na mătu rai nga ai. Ndai lam gaw anhtē a asak hkrung lam hpe up hkang taw nga 
ai mădung măhkrun măsa rai ging ai- Yoba, 10:13. Ehp, 3:9, Hpl, 3:8-9. Ehp, 1:22-23. 2:15. Shr, 
21:2. 

C. Ndai mădung măhkrun măsa hta asak hkrung ai lam hte gălaw ai lam lădat gaw yawng măyawng 
hpe anhtē Wēnyi shăman shăkyang ai a mărang e Wēnyi hte, Wēnyi hte rau, Wēnyi hta, Wēnyi 
kaw nna lu la na hte gălaw na mătu rai nga ai- Gal, 5:25. Rom, 8:4. Hpl, 3:3. Shr, 2:7. 22:17a. 



Message Two 

Noa hte arau asak a măhkrun lam - 
Prat hpe gălai shai ai asak hkrung lam hte bungli 

Htina chyum daw, Nin.6:5-14, Heb.11:7 

I. Noa gaw Kărai Kăsang hta kamsham ai. Kărai Kăsang hte arau hkawm sa ai, Kărai Kăsang 
hpe myit dik myit pyaw shăngun ai, Kărai Kăsang byin măbyin yawng hpe kăbu găra lai 
wu ai. 

A. Satan gaw măsha hpe jăhtum htum hkrat sum hten za mat shăngun ai ria nna, Kărai Kăsang 
gaw Shi yaw shăda lam a mătu hpan tawn ai măsha hpe jăhten shărun kau na daw dan wa ra 
sănu ai. 

B. Dai rai nna Kărai Kăsang gaw sum mat ai zawn shădu lu ai, raitim ‘Noa chyawm gaw’ ngu ai hta 
ĕ Kărai Kăsang hpe măsha hte arau Mădu a npawt nhpang yaw shăda lam hpe mătut gun hpai 
lu na mătu măra, lam hpaw ya ai up hkang nga ai gin lam hpe mădi mădun ai. 

C. Noa a asak hkrung lam hte bungli a mărang, Kărai Kăsang gaw Mădu a hpyen wa a ntsa dang 
mă-nga lu nna, prat hpe gălai shai kau lu wu ai. 

II. Noa a asak hkrung lam gaw prat hpe gălai shai lu ai asak hkrung lam rai nga ai-Mădun; 
Hpl.1:19-21a. 

A. Prat hpe gălai shai shăngun lu ai asak hkrung lam gaw ji woi ji wa ni a Kărai hpe nawku hkungga 
ai lădat ni hpe săli wunli hkam la ai asak hkrung lam rai nga ai. 
1. Noa gaw Adam a hkye hkrang hkrum ai lădat hpe săli wunli hkam la nna, Numsha a nli hku 

nna Hkristu a ga ndat hte Kărai hpe myit dik shăngun lu ai dinghpring lam hku, Hkristu a 
kă-up htinggrum ya ai lam hpe lu la wu ai-Nin.3:15, 20-21, mădun; Esa.12:2. 

2. Noa gaw Abela a hkungga nawng jau ai lam hpe săli wunli hkam la lu wu ai, dai gaw anhtĕ a 
yubak mătu măra hkungga hku nna sha n-ga, Kărai hpe myit dik myit pyaw shăngun lu u ga; 
hkumhpa hku nna Hkristu hpe Kărai hpang de hkungga nawng jau ai lam nan rai nga ai-
Nin.4:4. 

3. Noa gaw Enusha..Yehowa a amying nsang hpe shăga let, Mădu byin măbyin ma hkra hpe 
kăbu găra ai lădat hpe săli wunli hkam la lu wu ai-Kăji.26, Esa.33:3, Rom.10:12, 2Tm.2:22. 

4. Noa gaw Enuk a Kărai hte arau hkawm sa ai lădat hpe săli wunli hkam la lu nhtawm, dai 
gaw Kărai hpe anhtĕ a kă-ang dăju hte yawng măyawng hku la lang let, yawng măyawng hpe 
Kărai hku nnan nan, Kărai hte arau bungli gălaw ai lam nan rai nga ai-Nin.5:22-24, Heb.11:5-
6, 2Ko.5:4, 9, 14-16, 6:1. 

B. Kărai Kăsang gaw Noa hpang shi asak hkrung nga pra nga ai hten run hten za nga ai prat a 
măsa măjing hpe hpaw mădun ya ai-Nin.6:3,  5, 11, 13, Mat.24:37-39, 2Tm.3:1-5. 

C. “Noa chyawm gaw Yehowa a man e, myi man pa (chyĕju hpe mu lu) nga ai.”-Nin.6:8. 
1. Satan gaw măsa lam hpe hten run hten za mat u ga; shi dang di ai măde; gălaw ngut sai 

raitim, prat hpe gălai shai shăngun lu ai ni byin pru wa lu mu ga, Kărai a ningmu hta chyĕju 
hpe tam mu ai ni nkau tut nawng nga chye ai-Mădun; Dan.1:8, 9:23, 10:11, 19. 

2. Ningpawt ninghpang a mătsing ninghting hta na mădung yaw shăda lam gaw hkrat sum lam 
hpe mădun dan na mătu n rai, Kărai a chyĕju gaw hkrat sum ai shinggyim măsha ni a mătu 
măra kăde ting bungli gălaw ya lu ai lam hpe mădun na mătu rai nga ai. 
a. Chyĕju gaw Kărai Kăsang nan, anhtĕ a mătu măra nga; yawng măyawng hpe  gălaw ya  

na,  anhtĕ kăbu găra lu ai lam nan rai nga ai-Yhn.1:14, 16-17,  Shr.22:21. 
b. Mădu Kărai hpe chyĕju hku nna kăbu găra lu ai lam gaw Mădu hpe tsawra ai ni hte arau 

rai nga ai-Ehp.6:24, Yhn.21:15-17. 
c. Măsum Lăngai Kărai a nhpaw nya sut su ai mădi shădaw lam hku nna Mădu Yĕsu Hkristu 

a chyĕju gaw anhtĕ a shinggyim wĕnyi hpe shăman shăkyang ai a mărang; anhtĕ kăbu 
găra lu ai lam rai nga ai-Heb.10:29b, Gal.6:18,  Hpl.4:23, Phl.25, 2Tm.4:22. 

d. Kărai a mungga gaw chyĕju mungga rai nga ai-Kas.20:32,  Kol.3:16, Mădun; Esa.15:16. 
e. Anhtĕ gaw ninggam hte ninggam lai di ai Măsum lăngai Kărai hpe kăhkyin gumdin lam 

a npawt shănu shăra ĕ chyoipra ai ni hte arau zup hpawng ai lam hta asak a chyĕju hku 
nna hkrum kădup hkam sha lu ga ai-Shk.133:3, 1Pet.3:7, Kas.4:33. 11:23. 

f. Anhtĕ gaw tsin yam tsin dam ni hte duhka jam jau ni a lăpran, anhtĕ a rawt jat wa ai,  
yawng măyanwg hpring tsup ai Chyĕju hku nna Mădu hpe hkrum kădup hkam sha lu ga 
ai-2Ko.12:9. 

g. Anhtĕ gaw Mădu a chyĕju atsam npu; Mădu Kărai a mătu n-gun dat bungli gălaw ra nga 
ai-1Ko.15:10, 58, 3:12. 

h. Anhtĕ gaw Kărai Kăsang a lak lai ai chyĕju a gunhting ni byin wa  ra ai-1Pet.4:10, Ehp.3:2, 
2Ko.1:15, Ehp.4:29. 

i. Chyĕju a atsam, chyĕju a n-gun hte chyĕju asak a gawp ĕ, anhtĕ gaw Kărai hte mung, 
shăda da hte mung jaw kăja lu ai. Chyĕju gaw dinghpring ai lam hpe byin pru shăngun 
ai-Heb.11:7, Rom.5:17, 21. 

III. Noa a bungli gaw prat hpe gălai shai shăngun ai bungli rai nga ai-1Ko.3:9, 2Ko.6:1, 
Mat.16:18, 1Ko.3:12. 

A. Kărai Kăsang gaw Noa hpang yawng măyawng shang lawm ai hpaw hpyan ya ai lam, bungjat 
hpaw hpyan ai lam, sanghpaw li hpe shăchyaw na hpaw hpyan lam hpe jaw wu ai, dai gaw Kărai 
Kăsang măhtang hten run hten za nga ai amyu ban hpe hpungdim kau nna, prat ningnan hpe la 
sa wa na lădat nan rai nga ai. 
1. Sanghpaw li gaw Hkristu a shingdaw lam re (1Pet.3:20-21)- Lăngai hkrai hte seng ai Hkristu 

hpe sha n-ga,  Hkristu a Hkumhkrang ngu ai Hpung; gum hpawn da ai Hkristu hte Yerusalem 
măre ningnan hta ngut kre hpring tsup wa na; Măsha Ningnan hpe mung shingdaw ai 
(Mat.16:18, 1Ko.12:12, Ehp.2:15-16, Kol.3:10-11, Shr.21:2). 

2. Sanghpaw li shăchyaw ai lam gaw gumhpawn da ai Hkristu hpe gawgap ai lam hpang 
shingdaw nna, gawgap ai arung arai ni hku nna Hkristu a sut su law htam la ai dat măbyin 
hte; Kărai hte arau bungli gălaw ai ni hte gawgap ai rai nga ai-1Ko.3:9-12a, Ehp.4:12,  2:22. 

3. Ndai gaw gap ai lam gaw Hkristu măhtang măsha a kăta de bungli gălaw ai a mărang ĕ, 
shanhtĕ hpe Hkristu hte arau sha gawgap ya ai lam rai nna, dai hku nna shanhtĕ gaw hkum 
sai shan hta Kărai hpe shădan shăleng lam byin wa lu na rai nga ai-1Tm.3:15-16. 
a. Anhtĕ a bungli hta ahkyak htum ai ginlam gaw gawgap ya ai, gawgap hkrum ai Kărai hpe 

kăga ni a kăta de măgam gun ya nna, shingrai yang she, Măsum Lăngai Kărai gaw tinang 
nan hpe shanhtĕ a măbyin kăta de gawgap ya lu na rai nga ai-Mat.16:18, Ehp.2:21-22, 
3:17a, 1Ko.14:4b. 

b. Anhte  lam lăngai hpe tatut shăman shăkyang ra na re- ninggam hte ninggam lai di  let, 
ngut kre hpring tsup ai Măsum Lăngai Kărai hpe kăga ni a kăta de măgam gun ya lu nna, 
dai hku hte Mădu gaw shanhtĕ a kăta măsha kăta de Tinang nan hpe gawgap ya lu na rai 
nga ai. Mădu Kărai gaw anhtĕ hpe ndai lădat hta bungli gălaw ya u ga,  shărin achyin ya 
na hpe akyu hpyi ra nga ga ai-2Ko.13:14, 1Ko.3:9a, 10, 12, Rom.11:36. 

B. Hpung hpe gawgap ai lam hte Hpung asak hkrung lam kăta du shang ai a mărang ĕ, anhtĕ gaw 
kyin dut kăba lădaw hte, daini na n hkru n shawp ai prat ban hpe tăra je yang na lam kaw nna 
hkye hkrang la hkrum lu na rai nhtawm, dai prat  ban kaw nna ginhka da hkrum let, ningnan 
prat lădaw, Milenila prat lădaw kăta de hkap tau hkălum shăra jăhkrat hkrum lu na rai nga ai-
Heb.11:7, Mat.24:37-39,  Luk.17:26-27. 

 
 
 

 



Message Three 

Daniela Hte Shi A Mănaw Mănang Ni Hta Mu Lu Ai  
Dang Lu Ai Ni A Awng Dang Ai Lam 

Htina chyum daw, Dan.1-6 

I. Mădu Kărai bai lu la ai lam a mădung măhkrun măsa hpe “Daniela hte shi a mănaw mănang 
ni” (Shadrak, Meshak, Abed-nego) hte arau mu lu ai, dang lu ai ni hku nna shanhtĕ gaw 
Satan a hkălem hkălauu lam ni a ntsa, shanhtĕ a awng dang lu ai lam hta Kărai Kăsang 
hte hpring hpring lăngai sha byin ai ni rai ma ai-Dan.2:13, 17, mădun; Shr.17:14, Mat.22:14. 

A. Daniela hte shi a mănaw mănang ni hpe Nat mătse hte seng ai agung alau lam hta ĕ, 
Nebuhkadneza gaw Kărai Kăsang ĕ mădu hkrum da ai ni re lam mădi mădun ai amying shingteng 
ni kaw nna, shanhtĕ hpe gawngngu sumla hte lăngai sha byin mat wa na amying shingteng ni 
de gălai kau ya wu ai – Dan.1:6-7. 

B. “Kărai Kăsang gaw Tăra agyi wa rai nga ai” ngu ai Daniela amying hpe “Bela a du wa” (snr) “Bela 
a shărawng awng dik htum” ngu lăchyum lu ai “Belteshaza” de gălai kau ya wu ai-Esa.46:1. 

C. “Ya gaw Chyĕju hte jaw da sai” (snr) “Ya a myi măsin hte hkrum ai wa” ngu lăchyum lu ai 
Hanania amying hpe “Jan hpara e nhtoi jaw ya hkrum sai” ngu lachyum lu ai Shadrak ngu ai de 
gălai kau ya ai. 

D. “Kărai wa, Kărai hte bung lu na rai ta?” ngu lăchyum lu ai Mishaela amying hpe “Kădai wa gaw 
Shak hte bung na rai ta?” ngu ai Meshak măga de gălai kau ya ai. 

E. “Ya gaw kărum ningtum ya ai” ngu nna lăchyum lu ai Azaria amying hpe “Wan kărai Nega a sădi 
dung ai măyam wa” ngu lăchyum lu ai Abed-nega de gălai shămying kau ya ai. 

II. Daniela hte shi a mănaw mănang ni gaw nat hte seng ai mălu măsha a ntsa awng dang lu 
ma ai-Dan.1. 

A. Nebuhkadneza a nat hte seng ai agung alau gaw shawng ningnan bawng dung hkrum ai Kărai a 
lăta la hkrum ai ni kaw nna yu hkrat wa ai lak lai ai mărai măli- Daniela hte shi a mănaw mănang 
măsum hpe gawngngu sumla ni de nawng jaw tawn ai shi a n san n seng ai mălu măsha hte rau 
awu asin byin mat mu ga; gung lau ai lam rai nga ai. 

B. Daniela hte shi a mănaw mănang mărai măsum gaw dai mălu măsha ni hpe lu sha ai rai yang, 
dai gaw awu asin lam hpe la sa wa ai lam, gawng ngu sumla ni hpe la sa wa na lam byin wa na 
rai ntawm, Satan hte lăngai sha byin mat wa shăngun na rai nga ai-Mădun; 1Ko.10:19-21. 

C. Daniela hte shi a mănaw mănang ni gaw Nebuhkadneza a nsan seng ai mălu măsha ni hpe sha 
na ningdang kau nhtawm, nam law nam lap hpe sha; sha na myit daw dan ma ai lam gaw 
(Dan.1:8-16) măhkrun măsa hta ĕ shanhtĕ măhtang kăja ai hte n kăja ai hpe chye chyang ai hpun 
(mădun; Nin.3:1-6) hpe ningdang kau let, shanhtĕ hpe Kărai hte lăngai sha byin shăngun ai asak 
hpun hpe la lang ai lam rai nga ai (Mădun;2:9, 16-17). 

D. Mădu Kărai a bai lu la ai lam gaw Hpung măhtang gawgap ai lam a mătu Yĕsu hpe lu sha ai a 
mărang ĕ bai lu la ai lam rai nga ai- kăji 9:16-17, Shr.2:7, 17, 3:20. 

E. Anhtĕ gaw Mădu a mungga ndat ni hpe lu sha ai a mărang ĕ, san seng ai myit măsin hte Mădu 
hpe shăga ai ni hpang de ahkyak tawn mătut măhkai ai hte shanhte hte arau nga nga ai a gawp 
ĕ, Yĕsu hpe lu sha lu ga ai-Esa.15:16, 2Tm.2:22, 1Ko.15:33, Gsh.13:20. 

III. Daniela hte shi a mănaw mănang ni gaw shinggyim lăbau kăta hta na Kărai hte seng ai 
lăbau  hku; kăba la ai măsha sumla hte adawt agrawp na nlung hpe mu ai a mărang; măsha 
ni hpe hkum pat nga ai Nat hte seng ai myit shămap shăkyaw kau ya ai lam a ntsa dang lu 
lai ma ai-Dan.2: 

A. Nlung hte bum kăba, num ningnan hte arau la ningnan,  Kărai a asak nbung hte arau Kărai a 
gum hpawn tawn ai măsha hku nna gumhpawn da ai Hkristu gaw Antihkristu hte shi a hpyen 
dap ni hpe Mădu a mungga kaw nna asak nbung, ningtawng ninghtu hte shămyit sat na rai nga 
ai-Kăji.34-35, 44-45, 2Ht.2:8,  Shr.19:11-21, Nin.11:4-9, Mădun; Esa.33:22. 



 

B. Kărai gawgap ai lam a ahkrung nga let, mănu dan ai nlung, wa hpang nlung, jut nlung, ningjut 
nlung rai nga ai Hkristu gaw mănu dan ai lam hku nna tinang nan hte anhtĕ hpe jăhpring ya 
nga ai rai nhtawm, anhtĕ hpe Mădu a gawgap ai lam a mătu hkrung ai mănu dan ai nlung ni hku 
hkrang nsam gălai shai ya nga ai-1Pet.2:4-8, Esa.28:16, Zeh.3:9, 3:7, 9-10. 

IV. Daniela hte shi a mănaw mănang ni gaw gawngngu sumla naw ai agung alau a ntsa awng 
dang  lu ma ai-Dan.3, mădun; 4:9-0. 

A. Anhtĕ a ningnan shăngai hkrum sai wĕnyi hta na jet Kărai n re ai lam yawng măyawng gaw 
Kărai hpe mălai bang tawn ai gawngngu sumla nan rai nga ai. Wĕnyi hta n nga ai (snr) wĕnyi a 
lam ni n rai nga ai lam ma hkra gaw gawngngu sumla rai nga ai-1Yhn.5:21. 

B. Hkumhkrang a hpyen wa gaw tinang a tinggyeng myit shang sha lam, tenggyeng shăgrau 
shătsaw lam, tinggyeng sări sădang, tinggyeng tsawm htap lam hte tinggyeng atsam ni hte Kărai 
hpe mălai bang tawn ai dai tinggyeng nan rai nga ai. Hkumhkrang hta, Hkumhkrang a mătu 
anhtĕ gaw tinggyeng hpe nyet kau nhtawm, tinang hkum tinang nhtawn tsun ai sha, Hkristu 
Yĕsu hpe Mădu hku nna htawn tsun ra ai-Mat.16:24, 2Ko.4:5. 

C. Daniela a mănaw mănang ni hta jet ai Matura a wĕnyi nga ma ai. Shanhtĕ gaw shăbung n lu ai 
Kărai hku nna Mădu Kărai a mătu tsap nga let, tinang a asak hpe ap kau nhtawm, Nebuhkadneza 
gaw shanhtĕ hpe grung hkru nga ai wan nawng kăta de kăbai bang hkrum na aming jăhkrat 
hkrum ai kaw du hkra gawngngu sumla nawku ai lam hpe ningdang kau ma ai-Dan.3:19-23. 

D. Nebuhkadneza gaw wan nawng kăta de yu ai shăloi, wan nawng kă-ang hta hkawm sa nga ai 
măsha mărai măli hpe mu lu wu ai (Kăji.24-25).  Măli ngu na wa gaw Shinggyim Măsha Wa rai 
nna, Lak lai grau htum ai Hkristu rai nhtawm, tsin yam hkrum sha ai, zing ri zingrat hkrum ai 
Mădu a dang lu ai mărai măsum hte arau nga nga ya na yu sa wa nhtawm, wan nawng dai hpe 
hkawm sa hkawm wa pyaw hpa shăra shăbyin dat ai.  

E. Dang lu ai mărai măsum gaw Kărai Kăsang hpe shanhtĕ hpang wan nawng kăta kaw na hkye la 
na mătu akyu hpyi pyi n ra ai (Mădun; kăji 17). Shinggyim măsha rai nga ai Hkristu- yawng 
măyawng hta Kărai a măsha ni hte arau mătsan dum lăma na, mărai hpring let, dang di dang 
dep lu ai Mădu (Heb.4:15-16) gaw shanhtĕ a mănaw mănang wa hku yu sa wa nna, Mădu a myi 
man a mărang ĕ shanthĕ a tsin yam tsin dam hkrum sha na shăra hpe shărawng awng hpa măsa 
lam shăbyin ya let,  shanhtĕ a tsin yam tsin dam hkrum sha ai hta shanhtĕ hpe lănu lăhku ya 
nga ai. 

V. Daniela hte shi a mănaw mănang ni gaw măsha ni hpe sumsing ni a Kărai a mărang, 
sumsing ni a up hkang lam hpe mu lu na lam kaw nna, hkum pat da ya nga ai măgap da 
lam hpe dang lu ma ai. 

A. Hkristu a shawng numshawng shăra a mătu măra; Mădu a măsha ni byin wa lu mu ga; Kărai ĕ 
lăta tawn ai ni hku nna anhtĕ gaw Hkristu hpe shawng numshawng shăra hta tawn da lu na 
mătu măra; Kărai a sumsing hte seng ai up hkang lam npu hta nga nga ga ai-kăji18, 23-26, 
Rom.8:28-29, Kol.1:18b, 2Ko.10:13, 18, Esa.9:23-24. 

B. “Shi gaw gumrawng gumtawng ai ni hpe shăgrit kau lu nga ai”-Dan.4:37b. 

VI. Daniela hte shi a mănaw mănang ni gaw Kărai a man hta lu ban sha ban ai hte Mădu a 
chyoi pra ai lam hpe roi n ra gălaw ai a măhtai hte seng nna; n chye n chyang ai lam a ntsa 
dang lu ma ai-Dan.5. 

A. Belashaza gaw Yerusalem hta Mădu a chyoipra ai nawku htingnu ĕ, Kărai hpe nawku nawng jau 
na mătu rai nga ai ja gawm ni hpe la let, dai ni hpe Gawngngu nawku nawng jau na hta jai lang 
let, Kărai a chyoipra ai lam hpe roi n ra gălaw lai wu ai (Kăji.4). Shi gaw Nebuhkadneza a 
măhkrum mădup kaw nna shărin shădum la ging ai rai nga ai (4:18-37), raitim shi gaw shărin la 
ai lam n nga ai sha, măhtai hku nna tsin yam hkrum sha nu ai (5:18, 20, 24-31). 

B. “Ndai Daniela hta, nyan kaja, chye chyang ai myit, hpaji byeng-ya hte yup mang chye htai ai, 
makoi magap lam chye shapraw ai, gumwai ga chye malan ai nyan rawng nga ai.”-Kăji 12a. 

C. “Nang shi a kasha Belashaza e, ndai lam yawng hte hpe chye ninglen, na a myit hpe shagrit da 
wu ai, n rai; sumsing lamu na Madu hpe nang shinggan kau nna, shi a nta na gawm ni hpe, na 
a man de shashawn nhtawm, nang hte na a agyi salang ni, numdung num ni hte lashi num ni, 
dai gawm ni hta tsabyi jahku lu nga ma hka; dai hta n-ga, myi n mu, na n na, hpa mung n chye 
ai gumhpraw, aja, magri, ahpri, hpun hte nlung hpara ni hpe nang shakawn kungdawn nna, na 
nsoi nsa Madu ngu ai, na a lam yawng hpajang tawn da ai Karai Kasang hpe, nang shagrau sha-
a ai n rai”-Kăji 22-23, mădun; kăji 20. 

VII. Daniela hte shi a mănaw mănang ni gaw Kărai hpe nawku hkungga ai lam hta dang lu ai 
ni a sădi dung ai lam hpe hkum pat shingdang ai măkoi măgap lam n tsa dang lu ma ai-
Dan.6. 

A. Dan 6 a kă-ang dăju gaw Kărai a yaw măsing hpe gunhpai ai lam a mătu shinggyim măsha a 
akyu hpyi lam rai nga ai. Daniela gaw măsha n dang di lu ai lam hpe gălaw lu na mătu hte măsha 
n chye na lu ai lam hpe chye na lu na akyu hpyi ai lam a ntsa shămyet shănat lai wu ai. Kărai a 
yaw măsing hpe hpring tsup shăngun lu ai kăta de, ngut kre hpring tsup ai kăta de la bang hkrum 
lu na mătu măra akyu hpyi ai lam hta lai nna, kăga lădat n nga sai. Ndai gaw ndai daw kăba a 
kăta daw măkoi măgap lam rai nga ai. 

B. Daniela gaw Yerusalem măre de shi a hkuwat hpe hpaw let, lăni mi măsum lang akyu hpyi wu 
ai. Shi a akyu ara jaw ai akyu hpyi lam a mărang ĕ, Kărai Kăsang gaw Israela amyu măsha ni 
hpe shanhtĕ a jiwoi jiwa ni a mung de bai shăga woi wa ya wu ai (kăji, 10, mădun; 1Hk.19:12, 
18). Kărai Kăsang gaw anhtĕ a akyu hpyi lam măhtang, Kărai a htani htana yaw măsing hta 
bandung hku nna Hkristu hpang de (Chyoi pra ai lămu ga), Kărai a mungdan hpang de (chyoipra 
ai măre) hte Kărai a nta de (chyoipra ai nawku htingnu) byin wa ai shăloi, anhtĕ a akyu hpyi ai 
lam hpe mădat măra ya na rai nga ai-8:48-49. 

 
 
 

 



Message Four 

Yoba Hte Hpun Lăhkawng 

Htina chyum daw, Nin, 2:9,17. Shr. 22:1-2.14, Yob.1:1.2:3.42:1-6 

I. Kărai seng ai hpaw hpyan dan ai lam hta hpun lăhkawng, ru npawt lăhkawng, lădat 
lăhkawng, mădung măhkrun măsa lăhkawng hte ngut kre hpring tsup ai lam lăhkawng 
nga ai.  

A. Hpun lăhkawng. 
1. Asak hpun gaw; măsha gaw Mădu hte arau mătut mănoi ai lam hta măsha hpang de asak rai 

nga ai Măsum lăngai Kărai hpe shing daw ai - Nin.2:9. Shk. 36:9a.  
2. Kăja ai hte nkaja ai hpun gaw Kărai Kăsang a man hta măsha hkrat sum ai lam gaw măsha 

hpang de si ai lam rai nga ai Satan, nat mătse, n-hkru ai wa hpe shingdaw da ai – Nin.2:17. 
B. Ru npawt lăhkawng. 

1. Asak hpun gaw Kărai Kăsang hpe tinang a pawnba lam hte kăbu găra ai lam a mătu asak 
hku nna tam ai măsha ni a ru npawt rai nga ai - Yhn.1:4, 15:1.  

2. Kăja ai hte nkăja ai hpun gaw anhte hpe si ai lam de du shăngun ai atuk hte htani htana hten 
za mat ai lam, Satan hpang de hkan ai măsha ni a ru npawt rai nga ai - 8: 44.  

3. Dai ru npawt lăhkawng hta na paw pru wa ai lam gaw mungdan lăhkawng rai nga ai - Kărai 
Kăsang a mungdan hte Satan a mungdan ni rai nga ai - Mat. 21:43, 12:26, Ko. 1:13.  

C. Lădat lăhkawng. 
1. Shawng nnan lădat gaw asak a lam, gyip gyeng ai lam rai nhtawm, măsha ni gaw Kărai 

Kăsang hpe tam na mătu, Kărai Kăsang hpe amyet lu la na mătu, pawnba ai hku nna Mădu 
a htani htana asak hta Kărai Kăsang hpe kăbu găra lu na mătu rai nga ai - Mat. 7:14. Kas. 
9:2, 16:17. 18:25-26. 2Pe. 2:15,21.  

2. Lăhkawng ngu na lădat hta si lam hte kăja ai hte nkăja ai lam, dam lăda ai lam rai nna, măsha 
ni gaw Satan a kăshu kăsha ni byin na mătu shi hpang hkan na mătu rai nga ai - Mat. 7:13. 
1Yhn. 3:10a.  

D. Mădung măhkrun măsa lăhkawng. 
1. Shawng na mădung măhkrun măsa gaw asak a măhkrun -Kărai Kăsang ntsa kamhpa ai lam 

a mădung măhkrun măsa rai nga ai - Yhn.15:5. Nin. 4:4. 
2. Lăhkawng na mădung măhkrun măsa gaw si ai lam hte kăja ai hte nkăja ai a mădung măsa - 

Kărai Kăsang hta kamhpa lam nnga ai mădung măsa rai nga ai - Yer. 17:5-6. Nin.4:3. 
E. Ngut kre hpring tsup ai lam lăhkawng hta măsha gaw Kărai Kăsang hte shanhte mătut mănoi ai 

lam hta la lang ma ai lădat lăhkawng hta na hpang jăhtum pru wa ai măhtai rai nga ai. 
1. Kărai Kăsang a asak lam ngut kre hpring tsup ai lam gaw asak hka a măre Yerusalem măre 

ningnan rai nga ai- Shr. 21:2. 10-11 .22:1-2.  
2. Si ai lam hte kăja ai hte nkăja ai a lam ngut kre hpring tsup ai lam gaw ngarai wan mang rai 

nga ai - 19:20. 20:10,14-15. 21:8. 

II. Kărai Kăsang a yaw shăda ai lam gaw Yoba hpe kăja ai hte nkăja ai hpun a măhkrun lam 
hta nga na mătu nrai ai sha, asak hpun a măhkrun lam hta nga na mătu rai nga ai.  

A. Yoba hte shi jinghku ni a myit ningmu gaw kăja ai hte nkăja ai hpun a măhkrun lam hku nan rai 
nga ai - Yob. 2:11-32:1. 

B. Yoba gaw shi jinghku ni zawn sha nan jaw ai hte shut ai hpe chye chyang ai hta sha hkring nga 
nhtawm, Kărai Kăsang a yaw mătsing hpe chye ai lam nnga wu ai - 4:7-8. 

C. Yoba hte shi a jinghku ni gaw kăja ai hte nkăja ai hpun a shingwang hta nga nga ai. Kărai Kăsang 
gaw shanhte hpe dai shingwang hta na hkye shaw nhtawm, asak hpun a shingwang kăta de tawn 
da na mătu shăkut shăja nga wu ai - 1:1. 2:3. 19:10. 

D. Yoba hpe hpăran hpăreng ai lam hta Kărai Kăsang a yaw shăda ai lam gaw shi hpe kăja ai hte 
nkăja ai lădat kaw na asak a lădat de kăyin wa chye na mătu, dai zawn shi gaw Kărai Kăsang 
hpe hpring tsup ai mădang de du hkra amyet lu la na mătu rai nga ai - 42:1-6. 

III. Anhte gaw asak hpun a shingran - Hkristu hta Kărai Kăsang gaw anhte a lu sha rai nga ai 
lam a shingran hpe ra kădawn ai - Nin. 2:9. 

A. Asak hpun gaw; Hkristu hta Măsum lăngai Kărai gaw tinang hkum hpe Mădu a lăta la hkrum ai 
măsha kăta de, mălu măsha a hkrang hta asak hku nna kăran kăchyan na mătu rai nga ai lam 
shing daw ai - Nin. 2:9.  

B. Asak hpun gaw ninggawn ta-wa a kă-ang dăju rai nga ai.  
1. Kărai Kăsang a yaw shăda ai lam hku nna lămu ga gaw ninggawn ta-wa a kă-ang dăju rai 

nna, Edin sun gaw lămu ga a kă-ang dăju rai nhtawm, asak hpun gaw Edin sun a kă-ang dăju 
rai nga ai. Dai măjaw ninggawn ta-wa gaw asak hpun ntsa kă-ang tawn ai lam nan rai nga 
ai.  

2. Kărai Kăsang hte măsha lăhkawng a mătu asak hpun hta grau nna kă-ang rai nhtawm, 
ahkyak dik ai lam hpa nnga sai - 3:22. Shr. 22:14. 

C. Ga shăka ningnan hta Hkristu hpe shingdaw da ai asak hpun a ngut kre hpring tsup ai lam hpe 
hpaw mădun da ai - Yhn.1:4. 15:5. 

D. Yawhan laika hta hpaw mădun da ai yawng măyawng lawm ai Hkristu a nsam ni yawng gaw 
asak hpun hta na byin pru wa ai măhtai rai nga ai - 6:48. 8:12. 10:11. 11:25. 14:6. 

E. Asak hpun hpe kăbu găra ai lam gaw Kărai Kăsang a hkye shaw la hkrum ai yawng a htani htana 
gambum rai na ra ai - Shr. 22:1-2. 14. 
1. Asak hpun gaw shawng ningpawt kaw nna măsha a mătu Kărai Kăsang yaw shăda da ai lam 

hpe htani htana prat lădaw hta hpring tsup shăngun wu ai - Nin. 1:26.2:9. 
2. Asak hpun a asi ni gaw htani htana prat lădaw hta Kărai Kăsang hkye shaw la ai ni a mătu 

mălu măsha rai na re. Dai asi ni gaw găloi mung tsit lăli nga nhtawm, shăta shăgu asi si ai 
lam nga na rai wu ai - Shr. 22:2. 

IV. Anhte gaw ningnan shăngai hkrum ai shăloi, Hkristu gaw tinang hkum hpe anhte kăta de 
asak hpun hku nna gat hkai wa sai rai nga ai - Yhn. 1:12-13. 3:3, 5-6,15. 11:25. 15:1,5. 

A. Anhte a tătut asak hkrung ai lam hta anhte gaw asak hpun a măhkrun lam hta nrai ai sha, kăja 
ai hte nkăja ai a măhkun lam hta nga nga ai lam rai chye ai - Gsh. 16:25, 21:2. 

B. Arawn alai hte seng nna Yoba gaw lăma ma hpe hkăja wa ai, rai tim Hkristu hta kamsham ai ni 
rai nga ai anhte gaw Kărai Kăsang a shingwang hta lăma ma hpe hkăja ra nga ai - 1Ko. 15:28. 
Ehp. 3:16-21. 

C. Anhte a shăni shăgu asak hkrung ai lam hta anhte gaw kăja ai hte nkăja ai hpun a shingwang 
hta nnga ging ai sha, asak jaw ai Wenyi a shingwang hta nga ra ai - 1Ko. 15:45b, Rom. 8:2. 

D. Kărai Kăsang a yaw shăda ai lam gaw anhte hpe shărun kau nna, anhte a asak hte măbyin măsa 
hku nna Mădu Shi hkum nan bai gawgap na mătu, dai zawn anhte gaw Mădu hte tsep kawp 
lăngai sha rai nga ai măsha ni byin tai wa na mătu rai nga ai - 2Ko. 1:9, 4:14. 

 
 
 

 
 
 



Message Five 

Yoba Hte Rau Kărai Kăsang A Yaw Shăda Lam –  
Măsha Kăja Gaw Kărai –Măsha Byin Wa Na Mătu 

Htina chyum daw, Yob.1:1, 8. 2:3, 9. 27:5. 31. 42:5-6 

I. Laika buk kru shi kru lawm ai chyum laika gaw lam lăngai sha a mătu rai nga ai – dai gaw 
Hkristu hta Kărai Kăsang gaw Wenyi a mărang e tinang hkum hpe anhte asak, anhte 
măbyin măsa hte anhte a yawng măyawng hku nna anhte kăta de kăran kăchyan na mătu, 
dai hku nna anhte gaw Hkristu hpe asak hkrung nhtawm, Hkristu hpe dan leng na rai 
nga ai – Ehp.3:16-17a. Hpl.1:21a. 

A. Ndai lam gaw anhte asak hpe up hkang nga ai mădung măhkrun măsa rai ra ai – Yhn.6:57. 
B. Ta tut hkrak re lădat hta ndai lam gaw anhte a kăbu găra lam mătu daini na asak hpun byin ra 

ai – Shr.22:14. 

II. Yoba gaw măsha kăja lăngai rai nna, tinang a kup tsup ai lam, dinghpring ai lam hte myit 
zim ai lam hta tinang hkum hpe dan dawng shăngun ai – Yob.27:5. 31:6. 32:1. 

A. Kup tsup ai lam gaw kăta măsha hte mătut măhkai nga nna, ding man ai lam gaw shinggan 
măsha hte mătut măhkai nga ai – 1:1. 

B. Yoba gaw myit zim ai lam nga ai măsha re. Myit zim ai lam gaw kup tsup ai lam hte dingman ai 
lam a yawng hpawn rai nga ai – 2:3, 9. 27:5. 31:6. 
1. Yoba hte seng nna myit zim ai lam gaw shi byin ai lam a gumhpawn dan leng lam rai nga ai.  
2. Shinggyim lailen hta Yoba gaw kup tsup nna dingman wu ai, sari sădang hta shi gaw myit 

zim ai lam a tsaw dik  shădang nga ai. 
C. Yoba gaw ginjat kum la hta Kărai Kăsang hpe hkrit hkungga nna, ginyawm kumla hta n-kăja 

lam kaw na koi gam ai wa rai nga ai – 1:1. 
1. Kărai Kăsang gaw Mădu hpe măsha hkrit hkungga nna, kăning re shut shai lam mung n-

gălaw na mătu hpan hpăjang da ai nre. De mălai Kărai Kăsang gaw măsha hpe Mădu a hkrang 
nsam hta, Mădu a hkrang nsam hte măren hpan da wu nhtawm, dai gaw măsha măhtang 
Kărai Kăsang hpe dan dawng na mătu rai nga ai – Nin.1:26. 

2. Kărai Kăsang hpe dan leng ai lam gaw Kărai Kăsang hpe hkrit hkungga ai lam hte n-kăja 
amu kaw na koi gam ai hta grau tsaw nga ai.  

3. Yoba gaw shi a kup tsup ai lam, ding man ai lam hte myit zim ai lam hta lu la wa ai lam gaw 
kăman li la sha rai nga ai. Dai gaw Kărai Kăsang a yaw shăda lam hpe ngut kre hpring tsup 
ai lam nnga shăngun ai sha n-ga, Mădu a ra shărawng lam hpe myit dik shăngun ai lam mung 
nnga ai. Dai măjaw Mădu gaw Yoba mătu tsawra myit hte myit ya wu ai – Yob.1:6-8. 2:1-3. 

D. Yoba hta ra kădawn lam nga ai hpe Kărai Kăsang sha chye wu ai – shi kăta hta e Kărai Kăsang 
hpe nlu da wu ai. Dai măjaw Kărai Kăsang gaw Yoba hpe Mădu a yaw măsing ngut kre hpring 
tsup na mătu Mădu hpe dan leng na mătu măra Mădu hpe amyat lu la ai lam nga shăngun măyu 
ai – 42:5-6. 

III. Kărai Kăsang a yaw shăda lam gaw Yoba Kărai-măsha byin wa na mătu, Mădu a arawn alai 
ni hta Kărai Kăsang hpe dan leng ai lam nga shăngun na mătu rai nga ai – 22:24-25. 38:1-3. 

A. Kărai Kăsang gaw Yoba hpe kăga shingwang, Kărai Kăsang a shingwang kăta de shăga wa wu 
ai, dai hku nna Yoba gaw tinang a kup tsup ai lam, ding mai lam hte myit zim ai lam hte awng 
dang wa lu ai lam a mălai, Kărai Kăsang hpe amyat lu la na rai nga ai – 42:5-6. 

B. Yoba hte rau Kărai Kăsang a yaw shăda lam gaw shi hpe htum mat shăngut nna, kup tsup ai lam 
hte ding man ai lam hta sari sădang tsaw di kai shădang hta shi awng dang lu la wa ai lam ni, 
shi dang lu lam ni kaw na shi hpe gawng jăhkrat kau na mătu rai nga ai – 31:6.  

C. Kărai Kăsang a yaw shăda lam gaw shi a kup tsup ai lam hte ding man ai lam hta rudi hte seng 
ai Yoba hpe run jăhkrat kau nna, Mădu gaw Kărai Kăsang a măbyin măsa hte arawn alai ni hta 
ningnan byeng gram hkrum ai Yoba hpe gaw gap lu na mătu rai nga ai – 1:6-8. 2:3-6. 

D. Kărai Kăsang a yaw shăda lam gaw Yoba hpe Kărai Kăsang a măsha byin shăngun na mătu, 
Hkristu hta Kărai Kăsang a dan leng lam mătu Kărai Kăsang a ngut kre hpring tsup ai lam byin 
wan a mătu Kărai Kăsang a hkum dan dawng lam rai nga ai Hkristu hte hpring nga shăngun na 
mătu rai nga ai – 1Tm.6:11, 2Tm.3:17.  

E. Kărai Kăsang a gawng jăhkrat kau ai lam hte htum mat shăngun ai lam gaw Yoba hpe run jăhkrat 
kau na mătu shi ntsa jai lang wu ai, dai hku nna Kărai Kăsang gaw shi hpe Kărai Kăsang shi 
hkum nan hte bai gaw gap na mătu npawt hte lădat lu la na, shăloi she shi gaw Kărai – măsha 
byin wa lu na, Kărai Kăsang hpe dan leng na mătu naw ku hkam shăra hta nre sha, Mădu a asak 
hte măbyin măsa hta Kărai zawn bung wa lu na rai nga ai – Ehp.3:16-21.  

IV. Hkristu hta Kărai Kăsang gaw măsha kăta ade măhkri shawn gumhpawn wa nna, măsha 
gaw Kărai Kăsang kăta de măhkri shawn gumhpawn hkrum nhtawm, Kărai Kăsang hte 
lăngai sha gumhpawn ai lam byin wa na mătu rau sha kăyau gumhpawn wa sai rai nga ai, 
dai hpe Kărai-măsha ngu shăga ai – Mat.1:21, 23. Luk.1:35. Tit.2:13. 1Tm.2:5. 

A. Kărai – măsha ni law wa, Kărai Kăsang a kasha law wa gaw shawng nnan na Kărai – măsha 
Hkristu a rawt jat ai lam, bai gălaw shăpraw ai lam, hkrang bung măyat ai lam hte mătut byin 
ai lam rai nga ai – Yhn.12:24, Heb.2:10. Rom.8:29. 

B. Kărai – măsha lăngai gaw Kărai Kăsang a asak hte măbyin măsa hpe shang lawm kănawn măzum 
ai wa rai nna, dai hku Mădu a asak hte măbyin măsa hta Kărai Kăsang hte lăngai sha byin wa 
nhtawm, Mădu hpe dan leng ai wa rai nga ai – Yhn.3:15. 2Pe.1:4. 1Ko.6:17. 

C. Kărai – măsha lăngai gaw Kărai Kăsang a kasha byin na mătu Kărai Kăsang e shăngai hkrum 
nna, Kărai Kăsang a asak hte măbyin măsa nga ai – Yhn.1:12-13. 3:6. 
1. Kărai – măsha lăngai gaw măsha hte seng ai hte Kărai hte seng ai asak lăhkawng, shinggyim 

rudi hte Kărai rudi ngu ai măbyin lăhkawng nga ai.  
2. Kărai-măsha lăngai gaw asak – măsha lăngai rai nga ai – 1Yhn.5:11-13. Rom.8:2, 6, 10-11. 
3. Kărai – măsha lăngai gaw ja-măsha lăngai rai nga ai – Pru.25:11. 1Pe.1:7. Shr.3:18. 21:18b.  

D. Kărai – măsha lăngai gaw Kărai Kăsang hte măhkri shawn gumhpawn nna, shi a asak, asak 
pawn ba lam hte yawng măyawng hku Kărai Kăsang hpe lu la da ai. Dai măjaw Kărai – măsha 
gaw măsha raitim Kărai, Kărai raitim măsha rai nga ai – Ehp.3:16-17a. 

E. Kărai-măsha lăngai gaw hpan da lam nnan hte Hkristu hta Kărai Kăsang a dinghpring ai lam 
rai nga ai – 2ko.5:17, 21. 

F. Kărai – măsha lăngai gaw shi măbyin yawng hkra hte Mădu Kărai hpe tsaw ra ai, dai gaw shi 
myit măsin, myit, nyan hte n-gun atsam kaw na tsaw ra ai lam rai nga ai – Mat.12:30.  

G. Kărai – măsha lăngai gaw hkum shan hta la kap ai lam nnga, tinggyeng hpe nyet kau nna, 
Hkristu hpe asak hkrung na mătu wenyi hpe shaman shăkyang ai lam nga ai – Hpl.3:3. 
Mat.16:24. 1Tm.4:7. Hpl.1:21a. 

H. Kărai – măsha lăngai gaw Kărai Kăsang a mungga hte rau nga ai Kărai Kăsang a măsha rai nna, 
Kărai Kăsang a asak nbung hpe mărawp bang ai wa rai nga ai – 1Tm.6:11. 2Tm.3:16-17. 

I. Kărai – măsha lăngai gaw, tinang gaw lăngai hkrai lak san wang lu wang lang nre sha, 
gumhpawn da ai Kărai-măsha, măsha nnan lăngai ngu ai Hkristu Hkumhkrang a daw shan re 
hpe chyena hkawn hkrang ai – 1Ko.12:12-13. Ehp.4:16. Kol.3:10-11. 

